
Скопје, 10 март 2023



Институтот ПРЕСПА во рамките на проектот „НЕКСУС МК“ објавува:



ПОВИК ЗА ОБУКА
за надворешна политика, модели на размена помеѓу Република Северна Македонија и другите држави, како и истражување со користење на отворени информации и справување со дезинформации




Обука има за цел да придонесе кон зајакнување на капацитетите на граѓанските организации и особено на младинските организации за справување со дезинформации, лажни вести и пропаганда, преку анализа на надворешната политика и моделите за размена помеѓу Република Северна Македонија и други држави, како и истражување со користење на отворени извори.
Обуката ќе биде организирана во живо, а учесниците ќе добијат целосен прирачник, како и преглед со ресурси и алатки за истражување со користење на отворени извори. Низ обуката, учесниците ќе имаат можност да користат материјали и податоци од спроведеното истражување за надворешните односи, присуството и моделите на размена на 64 држави од светот, како и истражување на јавно мислење и спроведено квалитативно истражување. Обуката ќе ја спроведува тим на обучувачи од Институтот ПРЕСПА.
За учество на обуката можат да се пријават членови, активисти или вработени во младинските организации. Пријавата за учество се поднесува по електронски пат, преку пополнување на формулар во кој кандидатите покрај основните контакт информации ќе го претстават и својот интерес за учество на обуката преку одговарање на три прашања. Кон пријавата, кандидатите ќе треба да приложат и писмен допис, или номинацијата за учество на обуката потпишан од овластеното лице на организацијата во која членуваат, односно чии активисти или вработени се. Кандидатите треба да имаат минимални претходни познавања за меѓународни односи и надворешна политика и треба да бидат помлади од 30 години.
За учество на обуката ќе бидат селектираат 25 учесници.
Селектираните учесници дополнително ќе бидат информирани за сите детали во врска со обуката (агенда, задачи и потврди за учество), вклучувајќи ги и точните датуми за следење на обуката. Обуката ќе се реализира во месеците април и мај 2023 година. По завршувањето на обуката избрани младински организации и нивните тимови ќе добијат можност да учествуваат на работилница за преземање на програмата за обука. 
Рокот за пријавување е 31 март 2023 година.
Сите пристигнати пријави ќе бидат разгледани од тимот на Институтот ПРЕСПА, а при разгледувањето тимот ќе обезбеди правична родова и етничка застапеност.
Заинтересираните младински организации или кандидати, за било какви прашања поврзани со обуката, може да се обратат по електронска пошта на: contact@prespa-institute.mk најдоцна до 30 март 2023 година.
Проектот „НЕКСУС МК“ се спроведува со финансиска поддршка на Меѓународниот републикански институт.

Со почит,

